
ID-DIMENSJONI MARJANA TAS-SACERDOT

II-fatt li geghdin naghmlu din it-tislima u din it-talba lil huna fis-sacerdozju, Dun
Guzepp, proprju f’din il-gurnata ddedikata lill-vergni Marija, lil-Lunzjata, jghinna
nirriflettu ftit fuq id-dimensjoni marjana tas-sacerdoti.

Certament hemm hafna x’wiehed jghid fuq kif Omm il-Feddej titfa’ dawl fuq il-
ministeru sacerdotali taghna. It-tnejn jibdew minn sejha. Kif il-missjoni ta’ Marija
tibda minn ghazla u minn sejha li ghamel Alla, hekk ukoll fil-kaz taghna s-sacerdoti,
mhux ahna li naghzlu li nkunu ministri ta’ Alla u tal-Knisja imma hemm sejha u
ghazla gejjin minn Alla. U kif ¢ertament l-ambjent tal-familja ghen lil Marija biex
tiskopri u twiegeb b’generozita ghas-sejha li ghamlilha Alla, jiena fiduc¢juz li anki 1-
familji taghna huma ambjent tajjeb hafna biex, kif fl-imghoddi, anki fil-futur jistghu
joffru ghajnuna kbira halli jekk hemm vokazzjoni ma tintilifx.

Imma hemm Zewg punti li nixtieq li llum nirriflettu fughom. Marija hija dik li taqdi
lil Alla billi tinghata kollha kemm hi lilu: “Hawn jien il-qaddejja tal-Mulej; ha jsir
minni skond kelmtek”. Alla jippreparaha u jaghtiha 1-mehtieg, jimliha bil-grazzja
biex tista’ tkun il-qaddejja tieghu. Alla kellu bzonn ta’ Marija biex 1-Iben jitwieled u
jsir bniedem u jghammar fostna.

Hekk ukoll is-sacerdot huwa qaddej ta’ Alla, l1-ewwel u qabelkollox. Is-sacerdot
huwa 1-bniedem illi meta huwa konvint li Alla ged isejjahlu u li Alla ghazlu, jinghata
minghajr ebda riserva lill-Mulej. M’hix kelma hafifa tghid li ghandek tinghata kollok
kemm int lil Alla! Dan nghidu b’esperjenza proprja tieghi! Huti fis-sacerdozju, irridu
dejjem nikbru fl-gharfien ta’ Alla. Nappella lill-poplu ta’ Alla jitlob ghalina halli
ahna s-sacerdoti, qabel niksbu kull spe¢jalita ohra, nikbru u nimmaturaw f’din il-
vokazzjoni li nkunu qaddejja ta’ Alla f’kollox, ghaliex anki llum Alla ghandu bzonn
taghna biex jaghmel lilu nnifsu prezenti fid-dinja tal-lum. Anki llum, minkejja 1-
progress kbir li ghamel il-bniedem, Alla ghandu bzonn taghna I-bnedmin, b’mod
partikulari taghna l-presbiteri biex, waqt li jehodna minn fostkom, ipoggina proprju
ghall-qadi tieghu fostkom.

Jiena ftit nafu lil Mons. Guzeppi Borg, imma mill-ftit konoxxenza li ghandi tieghu
jiena konvint illi huwa ghex il-hajja twila li Alla tah b’din id-dispozizzjoni: kien
gaddej ta’ Alla. Huwa kien ifittex 1-ewwel u gabelkollox lil dan Alla biex ihobbu u
jaghmel li jkun mahbub. Kien sacerdot li jixraqlu l-isem ta’ “ministru ta’ Alla”.

Il-vergni Marija m’hix biss qaddejja ta’ Alla imma wkoll qaddejja tal-bnedmin. Meta
hija accettat li tilga’ 1-Verb biex imbaghad tildu, hija tat I-ikbar servizz li setghet toffri
lill-bniedem. Din hija grajja ghal qalb din il-komunita partikulari tal-parrocca ta’ 1-
Gharb, ghaliex proprju ghandkom bhala ikona li takkumpanjakom fil-hajja taghkom
il-grajja tal-Vizitazzjoni: Marija li tmur taqdi lil Elizabetta; mhux biss taqdiha fil-



htigijiet materjali u umani, imma tikkomunikalha lil Kristu, tant li t-tarbija fi hdan
Elizabetta qabzet bil-ferh meta Marija sellmet lil Elizabetta.

[I-missjoni taghna s-sacerdoti hija li ahna nkunu qaddejja taghkom il-bnedmin billi
nagdukom f’hafna affarijiet, imma l-iktar u b’mod partikulari f’dak li ghandu
x’jagsam ma’ Alla. Harsu ftit lejn il-hidma pastorali u araw hix kollha immirata biex
filwaqt li nagdu lil Alla nagdu wkoll lilkom u nwasslulkom il-grazzja, lil Kristu! Ix-
xandir tal-Kelma m’hux mezz kif ahna nippruvaw naqdukom f’dak li ghandu
x’jagsam ma’ Alla? Is-sagramenti li ahna niccelebraw m’humiex okkazjoni biex
proprju nlaqqghu lill-bniedem ma’ Alla? Hajjitna kollha jehtieg li tkun impenn favur
il-bniedem fil-bzonn biex nghinuh isib it-trig u jinghagad ma’ Alla. Hija missjoni
fundamentali taghna s-sacerdoti li ndawlu l-intelligenza tal-bniedem u nindirizzaw il-
kuxjenza u I-grajja tal-bnedmin lejn il-misteru ta’ Kristu.

Il-gisem mejjet ta’ huna, Dun Guzepp, li ghandna quddiemna jfakkarna f’kemm dan
is-sacerdot kien qaddej tal-bnedmin. Il-fatt li ghadda tlieta u tletin sena arcipriet
hawnhekk u sentejn ohra kappillan fil-parroc¢ca ta’ 1-Ghasri... dawn kienu hamsa u
tletin sena ta’ gqadi. U dan ghamlu bhala qaddej ta’ 1-ahwa. Dan nghidu b’sens ta’
sodisfazzjon u sens ta’ radd il-hajr lil Alla ghall-ezempji li ré¢ivejna minn dawk ta’
gabilna u biex nerga’ nistedinkom titolbu ghalina halli ahna nkunu nistghu naghtukom
servizz li tassew jghaggadkom ma’ Alla.

II-Vergni Mbierka hija omm il-Mulej Gesti u omm il-Kristjani kollha; hija x-xbieha
tal-Knisja. Fil-hajja sacerdotali taghna m’hemmx sens jekk ahna ma nkunux ministri
tal-Knisja. M’hemmx qadi veru, la lil Alla u lanqas lill-bniedem, jekk dan is-servizz
ma naghmluhx fi hdan il-Knisja, jigifieri f’ghaqda bejnietna, f’ghaqda mal-ministeru
ta’ l-isqof u f’ghagda mal-Papa. Jiena konvint li Dun Guzepp kellu din l-attitudni.
Huwa kellu dan is-sens ta’ ghotja lil Alla, lill-bniedem u lill-Knisja.

Nista’ nirrakkontalkom esperjenza zghira imma sinifikattiva li ghandi tieghu. Darba
mort inzuru fi¢-Centru Pastorali tar-Raghaj it-Tajjeb u, waqt li kont nitkellem mieghu,
Dun Guzepp qalli: “Jiena c¢-cirkulari ta’ l-isqof Cauchi u tieghek nagrahom
bhallikieku qgieghed naqra l-ittri ta’ 1-Appostli”. Nistqarr li ma kontx naf kif
nirreagixxi ghaliex ma nimmaginax kif l-ittri li jien nikkomunika maghkom
ghandhom valur dags l-ittri ta’ San Pawl jew ta’ San Pietru! Imma din kienet il-fidi
ekklezjali li kellu Dun Guzepp. Dan mhux ged nghidu b’elogju ghalija jew ghall-
isqof emeritu Mons. Cauchi, imma qed nghidu biex naraw liema profondita ta’ hsieb
u komunjoni kien hemm f’dan il-ministru ta’ Alla u tal-Knisja.

Hawnhekk ukoll nitlob lilkom, gheziez huti Kristjani, biex tintercedu ghalina quddiem
Alla halli ahna s-sacerdoti jirnexxilna nharsu din il-komunjoni ekklezjali, halli hekk
inkunu nistghu nidhru quddiemkom b’wic¢¢na minn quddiem u, meta jasal il-mument
li nghaddu minn din l-art ghal ghand il-Missier, nidhlu fl-eternita.



